
HYRJE

Iniciativa e Re Demokratike e Kosovés (IRDK) éshté parti politike, deri me tani e
vetme, e cila udhéhiqet nga egjiptianet e Kosovés dhe éshté e pérkushtuar né mbrojtjen e
interesave, promovimin e vlerave dhe avancimin e pozités sé€ egjiptianeve té Kosovés. IRDK
éshté themeluar né mars té vitit 2001 dhe njeri prej géllimeve themelore ishte mbrojtja,
promovimi dhe avancimi i ¢é€shtjes sé€ identitetit etnik té Egjiptianeve té€ Kosovés. IRDK
dhe pérfagésuesit e saj jané té vetmit pérfagésues legjitim t€ komunitetit egjiptian té
Kosovés pasi qé né té€ gjitha zgjedhjet e mbajtura pas vitit 2001 kané€ marré votébesimin
né nivelin lokal dhe gendror. Komuniteti egjiptian i Kosovés pérfagésohet né Kuvendin e
Kosovés dhe né tri Kuvendet Komunale té Kosovés (Gjakové, Pejé dhe Istog).

Pérpos mbrojtjes, promovimit dhe avancimit té céshtjes se identitetit etnik té
komunitetit egjiptian né Kosové, IRDK éshté shumé miré e njohur me pozitén e kétij
komuniteti né shoqgériné e Kosovés. IRDK éshté e vetédijshme se komuniteti egjiptian i
Kosovés nuk ndodhet né pozitén e merituar né shoqériné e Kosovés dhe ne jemi shumé té
pérkushtuar qé ky komunitet té arrijé né pozitén meritore né€ shogériné e Kosovés.

Ne jemi shumé mirénjohés institucioneve vendore dhe ndérkombétare pér
interesimin e shprehur gé pozita e egjiptianeve té Kosovés té ndryshohen né ményré qé
edhe ky komunitet té jetoj me dinjitet dhe i barabarté me komunitetet tjera né Kosové por
ne i kundérshtojmé ashpér té gjitha pérpjekjet e institucioneve vendore dhe
ndérkombétare pér cenimin e identitetit etnik né emér té “integrimit” té kétij komuniteti.

Strategjiné e Qeverisé s€ Kosovés pér integrimin e komuniteteve Romé, Ashkali dhe
Egjiptiané né Republikén e Kosovés 2009-2015, g€ né fillim té hartimit té€ saj e ka cenuar
identitetin etnik té egjiptianeve té Kosovés dhe pér kété arsye nuk kemi marré pjesé né
hartimin e kétij dokumenti. Kjo strategji tani e shpallur e pérfunduar paraqet njé
dokument bosh i cili éshté i pa zbatueshém dhe jemi plotésisht té vetédijshém se ky
dokument do ti shérbej Qeverisé sé Kosovés vetém si arsyetim se ne kemi strategji pér
kéto komunitete por na mungojné vetém fondet.

Kryesia e IRDK-sé e ka shqyrtuar strategjiné dhe ka vendosur qé té€ kundérshtojné
kété dokument pérmes nénshkrimit té€ njé peticioni.



Mangésité e Strategjisé pér Integrimin e komuniteteve Romé, Ashkali
dhe Egjiptian né Republikén e Kosovés 2009-2015

I.  Cenimi i identitetit etnik

Edhe pse dokumenti quhet Strategjia pér integrimin e komuniteteve Romé, Ashkali
dhe Egjiptian, kjo strategji éshté hartuar vetém pér njé komunitet dhe vetém simbolikisht
jané cituar kéto komunitete qé ka ndikuar né rritjen e volumit té kétij dokumenti, ndérsa
kryeképut kjo strategji i dedikohet komunitetit rom té Kosovés. Né asnjé rast né kété
dokument nuk jané theksuar vecorité dhe dallimet né mes té kétyre komuniteteve dhe
gjithmoné jané€ evidentuar problemet e roméve.

Té gjitha shifrat dhe referencat tjera mbi gjendjen e kétyre komuniteteve jan€ dhéné
si numri ose pérqindja e komuniteteve romé, ashkali dhe egjiptian ndérsa éshté dhéné njé
shifér e vetme duke mos gartésuar se sa jané romé sa ashkali dhe sa egjiptian
(p-sh.Tabelat né fage 8 dhe 9).

Né té gjitha referencat e kétij dokumenti kinse pér komunitetet romé, ashkali dhe
egjiptian kemi vetém njé shifér, vetém njé pérqindje, vetém njé masé pér veprim, vetém
njé konkluzion, vetém njé rekomandim dhe askund nuk gjendet dicka e ndaré pér secilin
komunitet. Ky dokument na thoté se:

- secili rom éshté edhe rom edhe ashkali edhe egjiptian

- secili ashkali éshté edhe rom edhe ashkali edhe egjiptian

- secili egjiptian éshté edhe rom edhe ashkali edhe egjiptian

Ne jemi shumé té vetédijshém se egjiptianet e Kosovés kané shumé probleme té
njéjta cfaré i kané edhe romét e Kosovés ose shqiptaret e Kosovés ose boshnjaket e
Kosovés etj. Ngjyra, problemet né arsim, problemet me varféri, problemet né
infrastrukturé dhe probleme tjera nuk mund té mohohen se nuk jané probleme edhe té
egjiptianeve edhe té romeve edhe té ashkalive por dallimet etnike, gjuhésore, kulturore,
sociale etj. n€ mes té roméve né njérén ané dhe egjiptianeve dhe ashkalive né€ anén tjetér
béjné ge kéto probleme té€ mos zgjidhen me té njéjtin shabllon.

Il. Pérmbajtja e dokumentit

Pérmbajtja e kétij dokumenti éshté deklaraté e cila pérmban:

- konstatime pér problemet faktike té “komuniteteve” né ményré jo té kompletuar
Té dhénat té cilave iu referohen gjaté konstatimit té gjendjes se “komuniteteve” jané jo
burimore dhe iu referohen burimeve té organizatave ndérkombétare si:

o UNDP,

0 Instituti pér Shoqgéri té Hapur, Programi pér Pérkrahjen e Edukimit,
Monitorimi i Edukimit t&€ Roméve,

0 Instituti pér Shoqéri té Hapur, Programi pér Shéndetin Publik, Lista e Fakteve
pér Shéndetin Publik: Té Léné Pas Dore: Romét dhe Qasje né Kujdesin
Shéndetésor né Evropén Lindore dhe Juglindore

0 Késhillit té Evropés

0o UNHCR

0 OSCE etj.

Konstatimet pér gjendjen e “komuniteteve” mé sé shumti jané marré nga shénimet e
UNDP dhe né njé fusnoté (faqge 61) thuhet: “UNDP, Fytyrat e Varférisé, Fytyrat e Shpresés.
Bratisllavé 2005. Shumica e vendeve nuk i njohin ashkalijté dhe egjiptasit si grupe té
vecanta etnike. Prandaj, shumica e botimeve ndérkombétare i pérmendin vetém romét,
mirépo kjo zakonisht i pérfshin edhe ashkalijté dhe egjiptasit”.

Shumica e konstatimeve jané€ bazuar né raportet e organizatave té lartshénuara té
cilat jané raporte pér romét e Evropés, romét e Evropés Juglindore ose romét e regjionit.



- vargun e premtimeve jo reale pér zgjidhjen e problemeve

Masat e parapara pér zgjidhjen e problemeve jané njé varg premtimesh té cilat i
pérngjajné shumé premtimeve né fushata zgjedhore, dhe éshté koleksion i kopjeve té
strategjive pér integrimin e roméve né Evropén Qendrore dhe Juglindore dhe varg i
déshirave té pérpiluesve té dokumentit.

Né masat e parapara né dokument pér zgjidhjen e njérit prej problemeve kryesore té
komunitetit egjiptian dhe komuniteteve tjera, problemin e punésimit, né njé pasues
thuhet se “Ministria e Financave dhe Ekonomisé né bashképunim me donatorét dhe
institucionet relevante financiare do té zbatojé masa qé inkurajojné vetépunésimin e
familjeve rome, ashkalike dhe egjiptase.”, ndérsa askund né dokument nuk jané
pérmendur se cilat masa do té zbatohen pér kété problem.

Ky dokument i shtron detyra Qeverisé sé Kosovés duke supozuar se né Qeveri
funksion gjithcka né ményré perfekte dhe nuk éshté marré parasysh fakti se Qeveria e
Kosovés ka marré kompetencat sipas kushtetutés sé Republikés sé Kosovés né pjesén e
dyté té vitit 2008. Dokumenti té lené pérshtypjen qé e teré Qeveria e Kosovés do té
koncentrohen né zgjidhjen e problemeve té identifikuara dhe nuk éshté marré parasysh
fakti se problemet e identifikuara nuk jané probleme té vetém komuniteteve Romé,
Ashkali dhe Egjiptian dhe fakti se pa njé rritje té pérgjithshme ekonomike nuk ka asnjé
mundési pér zgjidhjen e shumicés se problemeve té identifikuara.

Né dokument éshté paraparé intervenime né legjislacion, krijimi i strategjive lokale
pér integrimin e kétyre komuniteteve dhe krijimin e mekanizmave pér implementimin e
késaj strategjie. Intervenime né legjislacion mund té behén dhe mund té krijohen
mekanizma por me siguri kéto mekanizma do té jené jo funksional pasi qé praktika ka
treguar se mekanizmat ekzistues si Ministria pér Kthim dhe Komunitete, Zyret Komunale
pér Komunitete, Komitetet pér Komunitete jané jo funksional, edhe pse ka vite qé jané
krijuar, pasi qé pérgjegjésit pér funksionimin e kétyre mekanizmave nuk jané té
pérkushtuar qé ato té funksionojné dhe presin qé ende ato té funksionojné pérmes
mekanizmave ndérkombétar.

1. Zbatimi i strategjisé
Strategjia pér integrimin e komuniteteve Romé, Ashkali dhe Egjiptian né Republikén

e Kosovés 2009-2015 éshté dokument i cili nuk éshté iniciuar dhe nuk éshté hartuar nga

Qeveria e Kosovés por vetém éshté pérkrahur. Kjo strategji éshté iniciuar, financuar dhe

hartuar nga KFOS, OSBE, UNDP, Késhilli i Evropés dhe lobi rom i cili vepron né

Peréndim. Kontributi dhe pjesémarrja e komuniteteve Romé, Ashkali dhe Egjiptian ka

gené vetém simbolike ndérsa pérfagésuesit legjitim té komunitetit egjiptian nuk kané

marré pjesé né hartimin e késaj strategjie me pérjashtim té ashtuquajturés shoqéri civile

e cila nuk pérfagéson komunitetin egjiptian por individét qé udhéheqin kéto OJQ pér

interesa té ngushta personale.

Me gjithé t€ metat e dokumentit kjo strategji nuk do té zbatohet pér shkak se:

o] Dokumenti nuk éshté iniciuar dhe hartuar nga Qeveria e Kosovés ndérsa pritet qé té
zbatohet nga Ministria pér Kthim dhe Komunitete dhe sic thuhet nga Ministrité tjera
té linjés, agjensionet dhe shoqéria civile. Pastaj éshté e njohur se Ministria pér Kthim
dhe Komunitete éshté njéra prej Ministrive mé kaotike dhe shquhet pér mos
efikasitet, keqpérdorime dhe keq menaxhim. Kjo ministri e cila éshté vetém
simbolike pér shkak té emrit té cilin e mbané éshté shembulli mé i keq i
funksionimit té Qeverisé sé Kosovés dhe me problemet e komuniteteve Romé,
Ashkali dhe Egjiptiané asnjéheré nuk éshté marré

o] Dokumenti éshté strategji pér integrimin e roméve pasi qé aty shtjellohen problemet
qé pérmbajné vetém specifikat e roméve. IRDK do té mbéshteté né praktiké zbatimin
e késaj strategjie vetém si strategji pér integrimin e roméve por jo edhe té
egjiptianeve, pér shkak se IRDK konsideron se egjiptianét nuk mund té integrohen
duke u shndérruar né rom. IRDK nuk éshté kundér integrimit té€ roméve se
solidarizohet né zgjidhjen e problemeve té tyre.



Qéndrimet e IRDK-sé lidhur me Strategjiné pér Integrimin e
komuniteteve Romé, Ashkali dhe Egjiptian né Republikén e Kosovés
2009-2015

Strategjia pér integrimin e komuniteteve Romé, Ashkali dhe Egjiptiané né Republikén e Kosovés 2009-

2015 cenon ashpér identitetin etnik té Egjiptianeve té Kosovés.

Pérmbajtja e strategjisé nuk parasheh integrimin e tri komuniteteve me specifika té vecanta por

integrimin e tri komuniteteve gé nuk dallohen nga njéra tjetra.

Pér zgjidhjen e té gjitha problemeve té identifikuara pér tri komunitetet parashihet njé shabllon.

Strategjia éshté model i strategjive pér integrimin e roméve né shtetet e Evropiane (Ceki, Sllovaki,

Rumani etj.) dhe nuk pérputhet me specifikat e komuniteteve, pér té cilat éshté hartuar kjo strategji.

Strategjia nuk do té zbatohet shkak se:

o] pérmbajtja e saj &shté komplekse dhe abstrakte

o] nuk éshté iniciuar dhe hartuar nga institucionet gé pritet té zbatojné

o] né 6 vitet e ardhshme Qeveria e Kosovés, e cila duhet zbatuar kété dokument, do té
ballafagohet me shtet ndértimin prandaj nuk do té jeté prioritet integrimi i kétyre
komuniteteve

IRDK e konsideron kété dokument si Strategji pér integrimin e komunitetit Roméve né Republikén e

Kosovés 2009-2015

IRDK i rekomandon Qeverisé sé Kosovés gé pér komunitetin egjiptian té Kosovés né 6 vitet e

ardhshme duhet té ndérmarr kéto masa konkrete:

1) Té sigurojé pér ¢do vit masa lehtésuese pér pranimin e studenteve dhe nxénésve té shkollave té
mesme té komunitetit egjiptian té cilét konkurrojné né Universitetet dhe shkollat e mesme publike
né Kosoveé

2) Té ndajé pér ¢do vit nga 50 bursa pér studentet egjiptian mé té dalluar té Universitetit publik dhe
200 bursa pér nxénésit egjiptian mé té dalluar té shkollave t&€ mesme publike.

3) Té punésoj pér ¢do vit nga 20 pjesétaré té komunitetit egjiptian me pérgatitje superiore dhe té
mesme né cilésiné e shérbyesve civil

4) Té punésoj pér ¢do vit nga 15 pjesétar té komunitetit egjiptian me pérgatitje superiore dhe té mesme
né ndérmarrjet publike: 5 veta né PTK, 5 né KEK, 2 né Aeroportin e Prishtinés dhe 3 né
Ndérmarrjet Publike Lokale té cilat ofrojné shérbime té ujit té pijes dhe pastrimit.

5) Té& punésoj pér ¢do vit nga 5 pjesétar té komunitetit egjiptian me pérgatitje superiore dhe té mesme
né dogana dhe 5 pjesétar t& komunitetit egjiptian me pérgatitje superiore dhe t& mesme né Policiné
e Kosovés

6) Té subvencionoj 5 ndérmarrje private pér ¢do vit pér punésimin e 5 pjesétareve té komunitetit
egjiptian, me kohézgjatje prej 24 muajve, té cilét posa i kané pérfunduar studimet né Universitetin
Publik ose jashté vendit

7) Té shtroj pér ¢do vit nga 5 km asfalt né vendbanimet ku éshté i koncentruar komuniteti egjiptian

8) Té ndértoj pér ¢do vit nga 3 km kanalizim né vendbanimet ku éshté i koncentruar komuniteti
egjiptian

9) Té ndértoj pér ¢do vit nga 5 km ujésjellés né vendbanimet ku éshté i koncentruar komuniteti
egjiptian

10) Té ndértoj pér ¢do vit nga 5 trafostacione né vendbanimet ku éshté i koncentruar komuniteti
egjiptian

11) Té krijohen lehtésira pér legalizimin e vendbanimeve jo formale né té cilat jané koncentruar
komuniteti egjiptian.

12) Té krijohet fondi i Qeverisé sé Kosovés pér ndértimin e shtépive dhe infrastrukturés pércjellése pér
té gjithé ata gé débohen me forcé nga Peréndimi e té cilét i kané shtépité e rrénuara dhe té asistohen
kéto familje me nga 100 € né muaj né kohézgjatje prej 1 viti.

IRDK i rekomandon Qeverisé sé Republikés sé Kosovés qé pér komunitetin egjiptian Strategjia pér

integrimin e komuniteteve Romé, Ashkali dhe Egjiptian t& mos zbatohet fare por né vend té saj té

zbatohen masat e pérshkruara né pikén 7.

Kryetari i IRDK-sé
Xhevdet Neziraj



